
Cynnwys Digidol  - Oedran Cynradd 

Rhif  Teitl/Fugenw  Beirniadaeth 

320/1  Cofiwn Aberfan  Ymdrech aeddfed i ddehongli stori erchyll Aberfan. 
Mae’r dechneg “green screen” wedi cael ei 
ddefnyddio’n dda, a’r lliw du a gwyn yn adlewyrchiad 
effeithiol o gyfnod y stori gwreiddiol. Hoffwn fod wedi 
gweld ymdrech i ddysgu’r deialog efallai, ynlle 
dibynnu cymaint ar nodiadau. 

320/2  Y Gyrrwr Lori  Wedi mwynhau hwn yn fawr iawn. Dewis gwych o gân, 
a sylw at fanylder gan ddefnyddio lori Mansel Davies! 
Mae’r stop-symudiad wedi cael ei weithredu’n 
effeithiol a mae’r cysyniad o ddod at eu gilydd i 
adeiladu Mr Urdd yn un clyfar! 

320/3  Y Daeargryn gan Y 
Côdwyr 

Cynnig amserol ar ddigwyddiadau gwleidyddol, gyda 
diweddglo hapus i'r tensiynau rhwng yr Unol 
Daleithiau a Mecsico. Toeddwn i heb gysidro 
diweddglo positif rhwng yr UDA a Mecsico o’r blaen! 
Yr ymdrech yma wedi rhoi gwen ar fy ngwyneb. Tipyn 
yn rhy fyr efallai? 

320/4  Y Dyfodol  Mae’r ffilm yma’n cyffwrdd â nifer o bynciau aeddfed 
iawn ac yn ysgogi’r gwyliwr i gysidro dyfodol ein gwlad 
a’n planed. Sgwn i yn wir sut fydd y byd yn edrych yn 
2050! Mae’r ymdrech yn amlwg gyda’r dechneg 
stop-symudiad, a Mr Urdd wedi ei integreiddio’n 
daclus hefyd! 

320/5  Dosbarth y Dyfodol  Stop-animeiddiad hwyl ynglyn â dyfydol y dosbarth. 
Syniadau gwych yma. “Paciau hedfan!” Wedi 
mwynhau’r effeithiau sain yn fawr iawn. 

320/6  Tinopolis Cadog  Ymdrech dda i ail-greu sioe banel newyddion, ac wedi 
mwynhau brwdfrydedd y cyflwynydd! Ond fel mae’r 
dasg yn ei nodi, mae rhaid bod yn ymwybodol o reolau 
hawlfraint, felly byddwn i wedi hoffi gweld logo 
gwreiddiol ar y dechrau. 

320/7  SELK  Yn y byd ffilm, mae’r ffilmiau gorau bob tro yn 
ymwneud â neges moesol bwysig. Wedi mwynhau’r 
cynnig hwn ynglyn â peidio beirniadu llyfr ger ei glawr, 
gyda phob golygfa wedi ei gynllunio a’i gyfarwyddo’n 
dda. 

320/8  Bjork   Mae’r teulu yma yn amlwg wedi cael gwyliau diddorol! 
Bydd rhaid i mi ymweld â Gwlad yr Iâ fy hun! O ran 
techneg, hoffwn fod wedi gweld mwy o ddefnydd o’r 

trawsnewidiadau (transitions) sydd ar gael ar gyfer 
tipyn o amrywiad. 

320/9?  Grŵp Gruffydd  Stop-animeiddiad sy’n dilyn tad a mab yn trafod egni 
adnewyddol a technoleg newydd mewn ceir sy’n gyrru 
eu hunain! Wedi mwynhau’r pwnc, ond hoffwn fod 
wedi gweld mwy yn digwydd o ran yr animeiddio. 
Roedd sawl ffrâm yn cael ei ail-adrodd tra bo’r troslais 
yn mynd yn ei flaen. 

320/10?  Grŵp Riley  Mae’r defnydd o recordio’r sgrin tra’n chware gêm 
cyfrifiadurol yn dechneg sy’n cael ei ddefnyddio’n aml 
o fewn byd YouTube, gyda milliynau o bobl yn gwylio’r 
fideos hyn. Yn falch o weld yr hogie yn ceisio’r 
dechneg, ac yn amlwg wedi mwynhau hefyd. Wrth fy 
modd gweld defnydd o’r Gymraeg o fewn byd 
Minecraft! 

320/11?  Grŵp Steffan  Ymdrech dda arall o’r dechneg recordio sgrîn tra’n 
chwarae Minecraft. Yr olygfa rasio ceffylod tipyn bach 
yn ailadroddus, ond wedi mwynhau’r naratif fel arall! 
Efallai gallwn fod wedi gweld Mr Urdd wedi ei 
adeiladu o fewn Minecraft!? 

Rhif  Fugenw  Beirniadaeth 

321/1  Cenin Pedr   Mi fydd y boi yma’n gyflwynydd ar S4C cyn i chi droi 
rownd! Brwdfrydded sylweddol wrth iddo gyflwyno 
monolog ysbrydoledig i’w gynulleidfa, a wedi gwneud 
defnydd da o amryw o drawsnewidiadau (transitions) 
gwahanol i gadw sylw y gwyliwr. Mae angen bod yn 
ofalus o ddefnyddio caneuon sydd ynglwm â 
hawlfraint, fodd bynnag. 

321/2  Ysgol Dyffryn Conwy  Engraifft dda o stop-animeiddio cymleth yma, yngyd 
a’r golygu a’r graffeg, felly mae’r ymdrech yn amlwg! 
Fodd bynnag, hoffwn fod wedi gweld defnydd o tripod 
syml er mwyn cadw’r camera’n llonydd. Nifer o 
olygfaoedd wedi cael eu cynllunio a’i cyflawni yma, a 
stori ddifyr iawn am Mr a Mrs Urdd! 

321/3  Do’s na’m byd ar y teli, 
Mam! 

Gan ddefnyddio troslais doniol ar dop rhaglenni o’r 
teledu, a ‘newid sianel’ o un rhaglen i’r llall, fe 
lwyddodd yr ymdrech yma i neud i fi chwerthin, 
chwarae teg! Wedi dangos amrywiaeth o dechnegau 
golygu a graffeg. Byddai’r defnydd o’r rhaglenni teledu 
yn cael ei gyfrif fel parodi, ac felly’n debygol o fod yn 
ddiogel gyda rheolau hawlfraint. 

